
 Aappaluttumik qalipaatilimmik qullilerneqassaaq taanna 

tanki ulikkaaraangat ikittassalluni. Qulleq imatut 

inissinneqarsimassaaq ukiup qanoq ilinera 

apeqqutaatinnagu immiisarfimmit ulloq unnuarlu 

tamatigut isigineqarsinnaassalluni. 

 Utsersorfissaanik ikkussisoqassaaq taassuma putua ima 

angitigissaaq qanorluunniit pisoqartillugu erngup biilinit 

imertaassuarnit immiunneqartup annertussusia artussa-

nagu, kiisalu imatut inissinneqassaaq kuuffia immiisar-

fimmit tamatigut isigineqarsinnaassalluni. 

Aserfallatsaaliuineq: 
Atortumit aserfallatsaaliuineq piginnittup/atuisup pisussaaffigi-

vaa, kiisalu maanngaannaq kuuttoqassagaluarpat tamanna Nu-

kissiorfinnut akisussaaffigitinneqarsinnaanngilaq. Nukissiorfinnit 

inassutigineqarpoq tankimi sapinngisamik akutunngitsumik imaa-

rutinneqartarnissaa aamma tankip aalajangersimasumik pisartu-

mik eqqiarneqartarnissaa.  

Peqittakkami siunertarineqartoq: 
Nukissiorfiit sullittagai imiisivimminnut imermik pajutsittartut il-

luminni erngup ajoqusiisinnaanera pinngitsoortinniarlugu tankip 

imiisivimmik ajoquteqannginnissaa qulakkeertussaavaat.  

Taamaattumik Nukissiorfiit peqittagaq una suliaraat. 

Matuma kinguliani Nukissiorfiit Imermik pilersuinermi nalingin-

naasumik piumasaqaataaneersut ilanngunneqarput pisisartullu 

pisussaaffii nassuiaatigineqarput. Pilersuinermi piumasaqaatit ta-

kuneqarsinnaapput uani: www.nukissiorfiit.gl 

Saqqaani takutinneqarpoq tankip imiisiviup qanoq iliorluni eq-

qortumik ikkussuunneqarnissaa. 

Pilersuinermi piumasaqaatinit tigulaakkat: 
Akisussaaffik: 

Imertaassuit atorlugit imermik pajuttuinermi Nukissiorfiit makku-

ninnga pisoqartillugu akisussaatinneqarsinnaanngillat: 

 Imermut atortuni silaminngaanniit takuneqarsinnaan-

ngitsuni ajoquteqarnermi imermit ajutoornerit, 

 Kuuffiup qerisoorsimanerani imaluunniit milissimanera-

ni ajoqutit imaluunniit imermit ajoqusiinerit, 

 Imeq imertaammit tunniunneqareertillugu erngup pit-
saassusia. Tankip imiisiviup aserfallatsaaliorneqarnissaa 
immiinissap aarlerinanngitsumik pisinnaanissaanut pi-
ginnittup/sullitap akisussaaffigaa. 

 

Ornigussinnaaffiit: 
Imermut slangit atorlugit ornigussinnaaffiit, siaartitsiviusinnaaf-

fiit attaviliiffiusinnaasullu Kalaallit Nunaanni sullivinni atukkat pil-

lugit Inatsit malillugu isumannaallisaanikkut peqqissutsikkullu il-

lersorneqarsinnaasumik pisinnaassapput.  

Ornigussinnaaffiit imaattariaqarput imermik maqitsineq tamat 
aqqutaannit imermut slangi takinerpaamik 25 meteriusoq atorlu-
gu ajornaatsumik isumagineqarsinnaanngorlugu. Tummeqqat, 
nunap sivingassusia assigisaalluunniit peqqutigalugit isorartus-
suseq Nukissiorfinnit naalineqarsinnaavoq. 

Imermut tankit ikkussornissaannut piumasaqaatit: 
Tankit imiisiviit atortuisa suliarineqarneri Nukissiorfiit innersuus-
sutaat malillugit isumagineqassapput, atortullu imermut imigas-
samut akuerineqarsimassallutik. SAQQAA TAKUUK. 
Imermut atortut atulinnginnerini Nukissiorfimmit akuerineqaq-
qaassapput. Imermut atortunut piumasaqaatit pingaarnerit mak-
ku atuupput: 

 Tankit imiisiviit kuuffittalerlugit inimi qerisinnaanngitsu-
mi inissinneqassapput. 

 Tankit imiisiviit nalinginnaasumik init quleriit allersaanni 
taamaallaat ikkussuunneqarsinnaapput. 

 Tankit imiisiviit 1.000 literit inorlugit imartussusillit taa-

maallaat Nukissiorfinnit allakkatigut akuersissuteqaq-

qaartillugu ikkussuunneqarsinnaapput. 
 


